
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի N 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1. ՀՀ ֆինանսների նախարարություն

	20.06.2024թ․

	
	01/34-2/13032-2024

	Ուսումնասիրելով Ձեր 11.06.2024թ. N ԱԱ/ՊԳ.2/17120-2024 գրությամբ ներկայացված «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է ՀՀ պետական բյուջեի «Առողջապահություն» բաժնի թվով 17 միջոցառումների շրջանակներում փորձարարական կարգով պայմանագրային գումարով բյուջեի չսահմանափակման (օֆերտայի) սկզբունքով իրականացվող աշխատանքների ժամկետը երկարաձգել մինչև 2024 թվականի դեկտեմբերի 31-ը՝ նախատեսված 6 ամիս ժամկետը երկարաձգելով ևս 6 ամսով:
Նախագծին կից հիմնավորման մեջ ընդհանրապես անդրադարձ չի կատարվել արդեն 5 ամիսների ընթացքում պայմանագրային գումարով բյուջեի չսահմանափակված՝ օֆերտայի սկզբունքով մատուցված ծառայությունների և իրականացված աշխատանքների ծավալներին, արդյունքների ամփոփմանը, տարվա ընթացքում դիմելիության և ֆինանսական հոսքերի կառավարելիության և արդյունավետության վերաբերյալ կատարված վերլուծություններին և գնահատականներին: Փոխարենը՝ հիմնավորմամբ ընդամենը նշվել է, որ ՀՀ կառավարության 28.12.2023թ. N2344-Ն որոշմամբ 2024 թվականի հունվարի 1-ից ՀՀ պետական բյուջեի «Առողջապահություն» բաժնի ի լրումն թվով 7 միջոցառումների՝ փորձարարական կարգով ևս թվով 17 միջոցառումների փոխհատուցումը բյուջեի չսահմանափակման (օֆերտայի) սկզբունքով իրականացման արդյունքում վերացել է բժշկական օգնության և սպասարկման ֆինանսական սահմանափակումները՝ կապված պայմանագրային գումարների ամսական համամասնությունների հետ, ինչպես նաև պարբերաբար իրականացվող բժշկական կազմակերպությունների պայմանագրային գումարների հաճախակի վերաբաշխման անհրաժեշտությունը:
Հարկ ենք համարում նշել նաև, որ օֆերտայի սկզբունքով վերը նշված թվով 17 միջոցառումների իրականացումը 2024թ. 1-ին եռամսյակի արդյունքներով արդեն իսկ հանգեցրել է ՀՀ 2024թ. պետական բյուջեով «Առողջապահություն» բաժնի ծրագիր/միջոցառումների կատարողական ցուցանիշների գերակատարման, որի ֆինանսավորման համար ՀՀ կառավարության 16.05.2024թ. N 711-Ն որոշմամբ հատկացվել է լրացուցիչ շուրջ 3.0 մլրդ դրամ։ Մեր դիտարկմամբ, դիմելիության անկառավարելի աճը ՀՀ պետական բյուջեի վրա լրացուցիչ պարտավորությունների առաջացման մեծ ռիսկեր է պարունակում:
Հաշվի առնելով վերոգրյալը, գտնում ենք, որ օֆերտայի սկզբունքով ծառայությունների մատուցման շարունակության նպատակահարմարությանը հնարավոր կլինի անդրադառնալ փորձարարական շրջանում ծրագրի արդյունքների ամփոփման և վերջինիս արդյունավերտության, դիմելիության և ֆինանսական հոսքերով պայմանավորված գեներացվող ռիսկերի կառավարման վերաբերյալ համապատասխան գնահատականների և վերլուծությունների առկայության պարագայում:

Ընդունվել է
Որոշման նախագծի հիմնավորման մեջ կատարվել են լրացումներ














Չի ընդունվել
Օֆերտայի սկզբունքով փոխհատուցվող ծրագրերի շրջանակներում հիվանդների անկառավարելի հոսք առաջանալու և դրա արդյունքում պետական բյուջեի վրա լրացուցիչ ֆինանսական հոսքերի առաջացման վերաբերյալ պետք է նշել, ՀՀ կառավարության 2004 թվականի մարտի 4-ի թիվ 318-Ն որոշմամբ (այսուհետ Որոշում) նախատեսված է հերթագրման հստակ մեխանիզմ, որը և  երկու ենթանիջոցառումների մասով կիրառվել է  կազմակերպությունների 2024 թվականի առաջին եռամսյակի կատարողականների հիման վրա:
Ինչ վերաբերում է դիմելիության աճին, ապա պետք է նշել, որ դիմելիության աճը պայմանավորված է ոչ միայն օֆերտայի սկզբունքի կիրառմամբ պայմանավորված հասանելիության ավելացումով և հերթերի պակասեցման հանգամանքով, այլ նաև օբյեկտիվ այլ պատճառներով, մասնավորապես,  Արցախի Հանրապետությունից տարհանված շուրջ 100,000 բնակիչների շահառու դառնալու հանգամանքով, որոնց տրամադրվում է պետության կողմից երաշխավորված անվճար պայմաններով տրամադրվող ծառայությունների ամբողջ փաթեթը՝ ներառյալ նորագույն և թանկարժեք տեխնոլոգիաներով մատուցվող։

	2. Աշխատանքի և սոցիալական հարցերի նախարարություն

	19.06.2024թ.

	
	ՆՄ/ԳԽ/19724-2024

	  Առաջարկություններ և դիտողություններ չկան։
	

	3. Արդարադատության նախարարություն
	27.06.2024թ.

	
	/27.4/25532-2024

	   Առաջարկություններ և դիտողություններ չկան։
	



